
ЦЕЛ НА АЛАТКАТА
Главната цел на алатката е стимулирање 
на дискусија во насока на подобрување 
на конкретниот предизвик преку 
идентификување на бенефициите и  
согледување на нивното влијание од 
четири различни аспекти: политички, 
економски, социјален и од аспект на 
животната средина. 

ЧЕКОР 1:
На почетокот на сесијата, учесниците 
треба да кажат што тие подразбираат под 
терминот “Цели за одржлив развој ”. 
Понатаму учесниците се поделени во 
тимови, каде бројот на членови на тимот 

зависи од бројот на учесници. Преку дискусија, секој тим 
предложува една од целите за одржлив развој, што мислат 
дека е важна за нив. Потоа секоја цел  е накратко 
презентирана пред останатитите тимови и преку гласање 
учесниците бираат една тема која ќе биде понатаму 
разработена од секој тим поединечно. Во текот на 
гласањето секој учесник има право да гласа за една цел, 
која не е предложена од неговиот тим. Подолу во текстот 
терминот “Цели за одржлив развој” ќе биде разработен.

ЧЕКОР 2:
Откако ќе се избере една цел, секој тим идентификува две 
главни придобивки од оваа цел. За секоја придобивка е 
потребно да се определат корисниците и две можности кои 
се создаваат за овие корисници. На крајот се претставуваат 
два можни исходи кои произлегуваат од претставените 

можности. 
Потоа се идентификуваат два предизвика 
поврзани со целите на одржлив развој. За секој 
предизвик се предлагаат две акции,со кои би се 
надминал проблемот и се определуваат 
засегнатите страни, одделно, приватни и јавни.

ЧЕКОР 3:
Во третиот  чекор потребно е да се идентификува 
влијанието на превземените мерки врз 
политиката, економијата, општеството и 
животната средина.За секој аспект,тимот треба да 
посочи две придобивки и два проблема,и понатаму 
да се одредат корисниците на тие придобивки,како 
и потребни акции и засегнати страни за 
предложените проблеми. 



ПОИМИ
ЦЕЛИ ЗА ОДРЖЛИВ РАЗВОЈ – се 
фундаментални елементи на културата 
на една нација, кои покажуваат што е 
важно за луѓето во едно општество. 
Правилата и нормите на општествениот 
систем, произлегуваат од овие цели. Како 
важни цели во едно општество се сметаат 
човековите права, демократијата, 
еднаквоста, образованието, религијата, 
квалитетот на животната средина и 
слично.

БЕНЕФИЦИИ – Бенефиции се 
придобивките кои општеството или 
поединечните групи во општеството ги 
имаат од одредената развојна цел.

КОРИСНИЦИ – Корисниците се група на луѓе кои 
имаат директни или индиректни придобивки од 
целите за одржлив развој. Како корисници се сметаат 
граѓани кои спаѓаат во различни возрасни групи, 
студенти, стари луѓе, вработени, различни 
општествени категории, компании, приватни и јавни 
институции, граѓански здруженија и слично.

МОЖНОСТИ – Можности се позитивните околности 
кои целите за одржлив развој ги создава за 
корисниците.

ИСХОД –  Исходите се последиците кои одредените  
цели за одржлив развој  ги имаат врз општеството 
генерално и тие може да бидат позитивни или 
негативни.  

 
ПРЕДИЗВИЦИ – Предизвиците се ситуации или 
прооблеми кои се релативно нови и комплексни за веднаш 
да бидат прифатени од општесвото и поради тоа тие 
искажуваат поголема посветеност во процесот на нивно 
прифаќање и надминување.

ЗАСЕГНАТИ СТРАНИ – Засегнати страни – Засегннатите 
страни се клучните учесници кои или го поддржуваат или 
пак го блокираат воведувањето на одредени цели за 
одржлив развој, во зависност од нивниот личен интерес. 
Засегнатите страни се категоризирани како приватни и 
јавни. Во групата на засегнати страни најчесто спаѓаат 
граѓански здруженија, јавни институции, приватни 
компании, локални самоуправи, граѓани и слично. 

